
Заўсёды, ва ўсе часы, ва ўсіх краінах свету людзі славілі кнігу. Кніга – гэта і лекі для душы чалавечай, і скарбніца ведаў, і крыніца мудрасці.

На старонках кніг вучоныя, пісьменнікі, філосафы імкнуцца зафіксаваць свае, цяжкаю працаю здабытыя веды, свой вопыт, свае думкі і такім чынам захаваць іх для патомкаў.

2017 год з’яўляецца юбілейным для вядомых беларускіх пісьменнікаў, паэтаў, дзеячоў культуры. У наступных рэкамендацыях мы прапануем матэрыялы па творчасці Я.Коласа і Я.Купалы (135 гадоў з дня нараджэння), Марка Шагала (100 гадоў з дня нараджэння), Ф.Скарыны (да 500-годдзя беларускага кнігадрукавання). Творы, напісаныя імі, уваходзяць у “залаты фонд” беларускай літаратуры і з’яўляюцца сусветна вядомымі.

У шматграннай рабоце насустрач юбілеям вам дапамогуць ніжэйпрыведзеныя метадычныя і бібліяграфічныя матэрыялы.

ФРАЦЫСК СКАРЫНА

(другая палова 1480-х г. – канец 1551г. ці пачатак 1552 г.)
500 год (1517)  з часу выхаду першай 

друкаванай кнігі ва Усходняй Еўропе


Зоркай першай велічыні на небасхіле нашай нацыянальнай культуры і сёння з'яўляецца Францыск Скарына (каля 1490 - каля 1551) - найбольш велічная постаць эпохі Адраджэння на Беларусі. Геній Скарыны - заснавальніка усходнеславянскага кнігадрукавання, асветніка-гуманіста, доктара медыцыны, арыгінальнага мысліцеля, пісьменніка-публіцыста, перакладчыка-паліглота, выдаўца - мог зрабіць гонар любой дзяржаве.

Паходзіць Францыск з Полацка з купецкай сям'і. Бацька Лука і старэйшы брат Іван займаліся аптовым гандлем скурай, ад назвы якой (старажытны варыянт "скора"), верагодна, і пайшло іх прозвішча.


Пачатковую адукацыю хлопчык атрымаў у Полацку ці сталічнай Вільні. У 1504 г. быў прыняты на факультэт свабодных навук Кракаўскага універсітэта - адной са старэйшых і лепшых навучальных устаноў Еўропы - і тут у 1506 г. атрымаў ступень бакалаўра свабодных мастацтваў. У час вучобы ў Кракаве Скарына ўсвядоміў навуковыя і асветніцкія магчымасці друкаванай кнігі, пазнаёміўся з багатай кніжнай прадукцыяй мясцовых і замежных друкарняў, з азамі тэхнікі друку. Вынаходніцтва каля 1440 г. кнігадрукавання - "мастацтва з усіх мастацтваў, навукі з усіх навук", як назваў яго "бацька" кнігадрукарства немец Ёхан Гутэнберг, з'яўляецца адным з найвялікшых дасягненняў чалавечай цывілізацыі. Рэвалюцыйная роля гэтага вынаходніцтва праявілася ў тым, што ўжо ў канцы ХV cт. у Еўропе дзейнічала звыш 200 друкарняў у 69 гарадах. Польшча стала другой пасля Чэхіі краінай, якая ўкараніла вынаходніцтва Гутэнберга. Відаць, менавіта ў Кракаве ў Скарыны выспела высакародная задума - даць і свайму народу друкаваную кнігу, прычым на яго ж роднай мове. Але пакуль набытага інтэлектуальнага досведу было мала, каб распачаць задуманую справу. Ён прагнуў новых ведаў, імкнуўся спасцігнуць новыя навукі.

Адсутнасць крыніц, на жаль, не дае магчымасці ў дэталях аднавіць усе этапы біяграфіі нашага славутага земляка. Дзе ён знаходзіўся і чым займаўся ў 1507-1511 гг., невядома. Аднак не падлягае сумненню, што ён працягваў адукацыю ў адным з еўрапейскіх універсітэтаў (магчыма, у Кракаве, Празе ці Германіі), паглыбляў свае веды па філасофіі, праву, прыродазнаўству, медыцыне. Восенню 1512 г. Францыск прыбыў у Італію, у знакаміты Падуанскі універсітэт, ён ужо меў ступень доктара свабодных навук і быў сакратаром дацкага караля. 9 лістапада ў прысутнасці 24-х буйнейшых вучоных гэтага універсітэта Скарына быў экзаменаваны ў галіне медыцыны і адзінадушна прызнаны ў званні доктара медыцыны.


У нашых ведах аб Скарыне, які ўжо дасягнуў вышынь еўрапейскай адукацыі, за 1513-1516 гг. - зноў прагал. Менавіта ў гэты час ён вырашыў прысвяціць сябе кнігадрукаванню. Заручыўшыся фінансавай падтрымкай землякоў з Вільні і Полацка: багатых віленскіх гараджан Багдана Онкава, Якуба Бабіча, Юрыя Адверніка, свайго брата Івана, ён паехаў у Прагу і там заснаваў друкарню, у якой паклаў пачатак беларускаму і ўсходнеславянскаму кнігадрукаванню, выдаў 6 жніўня 1517 г. сваю першую кнігу - Псалтыр, а потым на працягу 1517-1519 гг. - яшчэ 22 кнігі Бібліі. Скарына выдаў іх з уласнымі прадмовамі і пасляслоўямі пад агульнай назвай "Библия руска". Выбар на карысць Бібліі быў зроблены таму, што ў тыя часы, калі грамадства на яго радзіме яшчэ ў цэлым не ўзнялося да разумення значэння свецкай кнігі, Біблія была самай прыдатнай кнігай для яго асветніцкай мэты. Еўрапейскія гуманісты, якім з'яўляўся і наш зямляк, лічылі Біблію свайго роду універсальным падручнікам, энцыклапедыяй, дзе чытач мог знайсці адказы на многія складаныя пытанні.

Мова Скарынавых выданняў набліжана да беларускай, хоць у аснове сваёй заставалася царкоўнаславянскай. Кнігі выдадзены на высокім для таго часу паліграфічным узроўні, аздоблены гравюрамі, сярод якіх двойчы змешчаны ўласны партрэт першадрукара; сігнетам - друкарскім знакам Скарыны з выявай сонца, прыкрытага месяцам; арнаментаваны застаўкамі і канцоўкамі, што зрабіла іх унікальнымі помнікамі еўрапейскай кніжнай культуры і айчыннага мастацтва.

У канцы 1519 ці пачатку 1520 гг. Скарына перанёс кнігадрукаванне на ўсход Еўропы, на радзіму. У Вільні ў доме свайго апекуна, мецэната, бурмістра Якуба Бабіча ён уладкаваў першую на тэрыторыі Вялікага княства Літоўскага друкарню і на працягу 1522-1525 гг. выпусціў у свет "Малую падарожную кніжку" (каля 1522 г.) і "Апостал" (1525). Першая, невялікая па фармату, кніжка адрасавалася людзям, якія па характару сваіх заняткаў вымушаны былі часта вандраваць (купцы, воіны і інш.) і маглі ў дарозе атрымліваць з яе канфесійную, астранамічную інфармацыю, а пры неабходнасці - прыгадваць словы малітваў ці псалмаў. "Апостал", адна з найбольш папулярных царкоўна-рэлігійных кніг, - першая дакладна датаваная кніга, надрукаваная на тэрыторыі ВКЛ і апошняе па часе скарынаўскае выданне.


Пра далейшае жыццё і дзейнасць Францыска побач з шэрагам дакладных фактаў існуюць гіпотэзы. Да іх адносяцца меркаванні аб знаходжанні Скарыны ў 1525 г., у разгар Сялянскай вайны ў Германіі, у Вітэнбергу і аб яго сустрэчы з М. Лютэрам, а таксама версія аб паездцы пасля 1525 г. разам са сваім мецэнатам Б. Онкавым з мэтай распаўсюджання выдадзеных кніг і арганізацыі кнігадрукавання ў Маскву, дзе, аднак, прывезеныя кнігі былі канфіскаваны і спалены.


Жыццёвых нягод, якія абрынуліся на першадрукара, хапіла, каб рашыцца на змену месца жыхарства. Каля 1535 г.ён цяпер ужо назаўсёды пакідае радзіму і зноў пасяляецца ў Празе. У чэшскай сталіцы ён працаваў вучоным-батанікам і садоўнікам у каралеўскім батанічным садзе Фердынанда I Габсбурга. Відаць, у Чэхіі Скарына правёў апошнія гады свайго жыцця і памёр у канцы 1551 г. ці студзені 1552 г. у далечыні ад радзімы. Месца яго пахавання невядома.


Геніяльнае пачынанне Скарыны, багатыя скарынінскія традыцыі былі падхоплены, працягнуты і развіты яго сучаснікамі і паслядоўнікамі. Кнігі Ф. Скарыны распаўсюджваліся і карысталіся папулярнасцю і аўтарытэтам на тэрыторыі Беларусі, Украіны, Літвы, Расіі і іншых краін. Яны беражліва захоўваліся і перадаваліся з пакалення ў пакаленне, служылі ўзорам для пераймання паслядоўнікамі і здзейснілі вялікую культурную місію ва Усходняй Еўропе. На сённяшні дзень захавалася каля 400 экзэмпляраў кніг Скарыны. Як найкаштоўнейшыя рэліквіі яны зберагаюцца ў музеях і бібліятэках розных краін свету. На Беларусі ж іх, на жаль, не засталося ніводнай.


Скарына разумеў важнасць роднай мовы як фактару, які спрыяе захаванню цэласнасці народа, яго адзінства і нацыянальнай самабытнасці. Таму ён замацаваў родную мову ў высокай літаратуры сусветнага значэння - ў Бібліі - як мову раўнапраўную, "боскую", побач з класічнымі агульнапрызнанымі кананічнымі мовамі (лацінскай, грэчаскай, старажытнаяўрэйскай). Ён даказаў яе права на "свяшчэнства". І ў гэтым яго вялікая заслуга перад сваім народам і перад усім славянскім светам. Скарына стаяў ля вытокаў беларускай нацыянальнай культуры і стаў яе сімвалам.

Цікавыя факты:

- У Празе выйшлі кнігі (па парадку выдання): “Псалтыр”, “Кніга Ёва”, “Прытчы Саламона”, “Кнігі Ісуса Сірахава”, “Эклезіяст”, “Песьня песьняў”,  “Кніга прамудрасьці”, “Кніга царстваў”, “Кніга Ісуса Навіна”, “Юдыф”, “Кніга Судзьдзяў”, “Быцьцё”, “Зыход”, “Левіт”, “Лічбы”, “Другі закон”, “Руф”, “Эсфір”, “Плач Ераміі”, “Кніга прарока Данііла”.

У Вільні: “Малая падарожная кніжыца”, “Апостал”.

 У Гародні: “Магарыта”.

- Мова, на якой Скарына друкаваў свае кнігі, заснавана на царкоўнаславянскай, аднак з вялікай колькасцю ўласнабеларускіх слоў, і такім чынам больш зразумелая тагачаснаму насельніцтву Вялікага Княства Літоўскага. Свае пераклады біблейскіх тэкстаў Скарына рабіў на падставе дзьвюх крыніц: царкоўнаславянскага тэксту ды чэскай Бібліі 1506 году. Менавіта з-за асаблівасцяў чэскага перакладу, якія перайшлі ў скарынаўскія кнігі, апошнія былі адвергнуты Праваслаўнай і Каталіцкай цэрквамі.

- “Малая падарожная кніжыца”, унікальнае выданне 1522 года вярнулася ў Беларусь, першая  друкаваная кніга на тэрыторыі Вялікага Княства Літоўскага. 10 гадоў ішлі перагаворы аб набыцці рарытэта і завяршыліся яны спрыяльна. У год 500-годдзя беларускага кнагадрукавання стартуе Міжнародны выставачны праект “Шляхамі Скарыны з Белгазпрамбанкам”. Рарытэт пачынае вандроўку. Праект пабывае ў Віцебску, Полацку, Кракаве, Празе, магчыма ў Падуе.

- Некаторы час лічылася, што другім імем Францішка Скарыны было імя Георгі. Упершыню пра гэта сталі казаць у другой палове 19 ст, пасля таго як у 1858 годзе былі апублікаваныя копіі двух граматаў караля і вялікага князя Жыгімонта на лацінскай мове У адной зь іх перад імем першадрукара стаяў лацінскі прыметнік egregium у значэньні «выдатны, знакаміты», у другі жа значэньні слова egregium было пададзена як georgii. Гэтая адзіная форма паслужыла нагодаю некаторым даследнікам лічыць, што сапраўднае імя Скарыны было Георгі. І толькі ў 1995 годзе беларускі гісторык і кнігазнавец Георгі Галенчанка знайшоў арыгінальны тэкст прывілея Жыгімонта, у якім вядомы фрагмэнт «з Георгіем» быў выкладзены наступным чынам: «… egregium Francisci Scorina de Poloczko artium et medicine doctoris». Памылка перапісчыка выклікала спрэчкі вакол імя першадрукара, якія цягнуліся больш за 100 гадоў.


Ушанаванне памяці Ф.Скарыны


У Беларусі шэраг вуліцаў названыя ў гонар славутага першадрукара.

-У 1974 годзе ў Полацку адкрылі помнік Ф.Скарыну

- У 2009 годзе Полацкі гарадскі савет дэпутатаў напярэдадні імпрэзы з 1147-годдзя гораду вырашыў пераназваць праспект Карла Маркса ў гонар Ф. Скарыны

- Помнік у Мінску ля Нацыянальнай бібліятэкі.

- Помнік у Мінску ў скверы Янкі Купалы.

- Помнік ў Мінску ў дворыку БДУ.

- Помнік у Лідзе.

- Помнік у Празе.

- Памятны валун (прывезены з Беларусі) каля помніку Скарыне ў Празе.

- Помнік у Вільні.

- Помнік у Калінінградзе.

- Мемарыяльная дошка ў Менску па вул. Карла Маркса на мурах былой амбасады Італіі.

- Мемарыяльная дошка ў Падуі на мурах Падуанскага ўнівесытэту.

- Мемарыяльная дошка ў Вільні.

- Мемарыяльная дошка каля Праскай ратушы.

- Віцебская абласная прэмія для друкаваных СМІ.

«Жывое ў вяках беларускае слова...»
(Падарожжа-віктарына)

У зале размешчаны партрэты беларускіх асветнікаў; выказванні мастакоў слова пра родную мову, кніжная выстава кніг, прысвечаных тэме.


Выказванні мастакоў слова пра родную мову:
Любіце і шануйце, як святыню, роднае слова, з якім вас літасцівы Бог на свет пусціў (Францыск Скарына).
Ніякае багацце людзей не бывае даражэйшым за іх родную мову (Якуб Колас). 
Мова — гэта вялікі народны скарб. Яе нельга не паважаць, як нельга не паважаць родны народ (Іван Мележ).
Хто не шануе родную мову, той не шануе сябе самога, ні свой род, ні сваіх дзядоў-бацькоў, якія той жа мовай гаварылі (Вацлаў Ластоўскі).
Хто забыў сваіх продкаў — сябе губляе, хто забыў сваю мову — усё згубіў (Уладзімір Караткевіч)
Ход мерапрыемства

Гучыць беларуская музыка.
Першы чытальнік.
Слова наша роднае, хапала 
На стагоддзі доўгія цябе. 
Багдановіч, Колас і Купала 
Прыпадалі да цябе ў журбе.
...Вымытае ў гулкіх навальніцах, 
Нам як запавет перадалі, 
Каб пілі і не маглі напіцца 
I ўзнялі наўздзіў усёй зямлі.

Мова продкаў нашых і нашчадкаў —
Шэпт дубровы і пчаліны звон, — 
Нам цябе ласкава і ашчадна
Спазнаваць ажно да скону дзён. 
Па чужых краях не пабірацца. 
Не аддаць цябе на забыццё. 
Наша невычэрпнае багацце, 
Наша несмяротнае жыццё.
Генадзь Бураўкін.
Вядучы 1. «Родная мова... Яна ўваходзіць у наша жыццё з вуснаў маці. Прыгожае гучанне роднага слова мы пачынаем успрымаць з матчыных песень, цудоўных беларускіх казак, легендаў, паданняў. 3 роднай мовай мы пакідаем бацькоўскі парог, адпраўляючыся ў далёкія вандраванні. I пачуццё роднай зямлі, якое неяк губляецца, калі ты жывеш на ёй,
асабліва абвастраецца, калі апынаешся дзесьці далёка. I гэта невыпадкова. Бо мова — душа народа, векавая праца многіх пакаленняў, люстэрка духоўнага жыцця і творчасці грамадства, наш галоўны нацыянальны скарб. «Гэта мова першай матчынай калыханкі і апошняга "бывай", мова пажаўцелых статутаў і мова кахання», — пісаў Уладзімір Караткевіч.

Вядучы 2  Беларуская мова — адна з трох усходнеславянскіх моў, якая распаўсюджана ў асноўным на тэрыторыі Беларусі і Усходняй Польшчы. Яна належыць да індаеўрапейскай моўнай сям'і, славянскай групы, усходнеславянскай падгрупы. Індаеўрапейскія мовы — самая вялікая ў свеце моўная сям'я. У наш час амаль кожны другі жыхар планеты гаворыць на мове індаеўрапейскага паходжання.
Беларуская мова — дзяржаўная мова Рэспублікі Беларусь.
Агульная колькасць людзей, якія валодаюць беларускай мовай — каля 10 мільёнаў чалавек.
Вядучы1.Стваралася і развівалася беларуская нацыянальная мова ў складаных гістарычных умовах, у непарыўнай сувязі з фарміраваннем і развіццём беларускай нацыі.
Перш чым утварылася беларуская народнасць і сфарміравалася яе мова, у жыцці ўсходняга славянства адбылося шмат важных падзей, якія паўплывалі на яе стан і развіццё.
Да ліку такіх падзей адносіцца далучэнне славян у X стагоддзі да хрысціянскай цывілізацыі. Разам з хрысціянствам на ўсходнеславянскія землі прыйшла пісьменнасць на стараславянскай мове і паступова выціснула язычніцкую культуру і іншыя сістэмы літарнага пісьма, што існавалі ва ўсіх славян у IX стагоддзі. 
Вядучы 2..
А ці ведаеце вы:
1. Калі адбылося хрышчэнне Полацкага княства? (У 992 годзе.)
2. Хто з'яўляецца стваральнікам новай сістэмы пісьменнасці — кірыліцы? (Кірыл і Мяфодзій.)
3. Назавіце буйныя цэнтры старажытнай пісьменнасці на Беларусі. (Полацк, Тураў, Пінск, Слуцк, Мазыр.)
4. Якіх знакамітых хрысціянскіх аўтараў таго часу вы ведаеце? (Іаан Златавуст, КірылаТураўскі, Клімент Смаляціч.)
Вядучы 1. Калыскай беларускай культуры, безумоўна, з'яўляецца Полацк. Зусім невыпадкова, што менавіта тут нарадзілася першая беларуская святая, без імя якой нельга ўявіць не толькі духоўнае жыццё Беларусі XII стагоддзя, але і гісторыю нашай Радзімы. Ефрасіння Полацкая... 

Другі чытальнік.
У прачыстае князёўны
зорны лёс, такі цудоўны!
Шлях ёй з многасці дарог
паказаў нібы сам Бог.
Крывічанка Ефрасіння,
край жыве пад небам сінім
і пад небам залатым
з вобразам тваім святым.

Ефрасіння, ты — святая; 
слава добрая твая 
у стагоддзях вырастае, 
зоркай свеціцца імя.

Як не будзе ў душах ладу, 
цемната пакажа ўладу... 
Супраць цемры, цемнаты 
запаліла свечку ты. 
Ефрасіння-палачанка, 
неўміручая заранка,
храм святла — твой верны дом, 
стала ты сама святлом.
Васіль Жуковіч.
Вядучы 2. 
А ці ведаеце вы:
1. Які помнік старажытнай беларускай літаратуры стаў асноўнай крыніцай біяграфічных звестак пра Ефрасінню Полацкую? («Жыціе Ефрасінні Полацкай».) 
2. Назавіце свецкае імя гэтай славутай асветніцы. (Прадслава.)
3. Назавіце імя майстра, які паводле заказу Ефрасінні зрабіў славуты крыж. (Лазар Богша.) 
4. Незвычайны лёс Ефрасінні, самаадданае служэнне князёўны роднай зямлі прыцягваюць увагу гісторыкаў, мастакоў, пісьменнікаў. Назавіце творы, у якіх сучасныя пісьменнікі ўвасобілі яе вобраз. («Прадслава» Вольгі Іпатавай, «Спакуса» Таісы Бондар, «Святыя грэшнікі» Алеся Асіпенкі, «Пакліканыя» Валянціны Коўтун, «Крыж» Аляксея Дударава і інш.)
Вядучы 1. Ахвярная праца святой Ефрасінні і яе славутых сучаснікаў  дазволіла ўзняць культуру на вельмі высокі ўзровень.
У XIII стагоддзі з'яўляецца новая дзяржава — Вялікае Княства Літоўскае. ВКЛ узнікла як саюз усходнеславянскіх княстваў (Полацкае, Пінска-Тураўскае, Берасцейскае і інш.), і на працягу XIV стагоддзя ўся тэрыторыя Беларусі ўвайшла ў яго склад. Гэта была дзяржава шматэтнічная, рознаканфесіянальная і шматмоўная. Этнічную большасць у Вялікім Княстве Літоўскім складалі нашчадкі былых усходнеславянскіх плямён, якія не растварыліся ў вялікай дзяржаве, а захавалі свае традыцыі, звычаі, веру, культуру, сваю мову, атрыманую з даўніх часоў.

Вядучы 2.
А ці ведаеце вы: 

1. 3 якіх плямён утварылася беларуская народнасць? (Крывічы, радзімічы, дрыгавічы.) 
2. Калі ўпершыню сустракаецца тэрмін «Белая Русь»? (Тэрмін «Белая Русь» упершыню сустракаецца ў канцы XIV стагоддзя ў адносінах толькі да Полацкай зямлі. У далейшым ён пашырыўся на ўсю Беларусь.) 
Вядучы 1. Менавіта ў ВКЛ на працягу XIV—XVI стагоддзяў старабеларуская мова выкарыстоўвалася ў якасці дзяржаўнай.
На беларускай мове былі створаны летапісы, арыгінальныя і перакладныя мастацкія творы, навучальная, публіцыстычная, юрыдычная літаратура; вялася дыпламатычная перапіска. Менавіта на беларускай мове быў створаны і выдадзены найбольш дасканалы ў Еўропе XVI—XVIII стагоддзяў звод асноўных законаў, што выконваў функцыі Канстытуцыі дзяржавы, — Статут ВКЛ.
У 1392—1393 гадах хан Арды Тахтамыш піша ліст польскаму каралю Ягайлу на старабеларускай мове!
На беларускай мове ўпершыню ў гісторыі ўсходніх славян на пачатку XVI стагоддзя з'явіліся друкаваныя кнігі.
Францыск Скарына... Яшчэ адно імя, вядомае ўсяму свету. Гэта ён — Францыск Скарына — «прынёс свае кнігі дадому», узняў беларускую мову і беларускую культуру на еўрапейскі ўзровень.

Трэці чытальнік. 
Зямлю лапцямі прадзеды мясілі, 
Гады лічылі дбайныя зязюлі... 
Мужнелі продкі, гадавалі сілы, 
ніякія каб злыдні не кранулі,
ніякая каб нечысць не скарыла 
«крывіцкай, руськай, Богам данай» мовы, 
каб некалі Францыск Скарына 
увекавечыў дарагія словы... 
Мікола Трафімчук.
Вядучы 2.
А ці ведаеце вы:
1. Дзе і калі нарадзіўся Францыск Скарына? (Каля 1490 года ў Полацку.) 
2. Як называлася першая кніга, якую надрукаваў Францыск Скарына? Дзе і калі яна выйшла? («Псалтыр», 6 жніўня 1517 года.) 
3. Якія кнігі надрукаваў Францыск Скарына ў Вільні? («Малую падарожную кніжку», «Апостал».) 
4. Колькі кніг Бібліі выдаў Францыск Скарына? (Дваццаць тры.) 
Вядучы 1. «Напісанае застаецца», — гаварылі старажытныя рымляне. Францыск Скарына пакінуў нашчадкам кнігі, якія сёння, ўспрымаюцца як самая дарагая рэліквія, як духоўны скарб, нацыянальная святыня, як сімвал усёй тысячагадовай беларускай культуры. Як запавет нашчадкам даносяцца да нас з XVI стагоддзя пранікнёныя і мудрыя словы Францыска Скарыны: «Любіце кнігу, бо яна крыніца мудрасці, ведаў і навукі, лекі для душы».

Вядучы 2. 
А ці ведаеце вы:
1.Якімі яшчэ вядомымі асветнікамі, людзьмі энцыклапедычнай адукаванасці знакаміты гэты перыяд? (Мікола Гусоўскі, Сымон Будны, Васіль Цяпінскі, Андрэй Рымша, Лаўрэнцій Зізаній, Мялецій Сматрыцкі, Сімяон Полацкі і інш.) 
2. Як у сваёй прадмове да «Евангелля» Васіль Цяпінскі абгрунтаваў неабходнасць перакладу Бібліі на беларускую мову? (Васіль Цяпінскі лічыў, што без роднай мовы людзі не зразумеюць Божай навукі, што занядбанне роднай мовы варта асуджэння.) 
3. Хто выдаў у Нясвіжы першую беларускую кнігу «Катэхізіс»? (Сымон Будны.) 
4. Назавіце прозвішча вядомага беларускага паэта-гуманіста эпохі Адраджэння, аўтара твора «Песня пра зубра». (Мікола Гусоўскі.)
Вядучы 1. У другой палове XVI стагоддзя пасля аб'яднання ВКЛ з Польшчай на аснове Люблінскай уніі (1569 г.) беларускія землі ўвайшлі ў склад Рэчы Паспалітай. Пры падтрымцы каталіцкага Рыма Рэч Паспалітая пачынае праводзіць палітыку апалячвання і акаталічвання беларусаў. У 1696 годзе Варшаўскі сейм прыняў пастанову аб забароне беларускай мовы ў дзяржаўных і судовых установах.

Чацвёрты чытальнік.
Жыць цяжка на крэсах усходніх,
Марнуецца дарма народ.
Гудзіць Навагрудак, Гародня,
Пад Вільню ідзе карагод
За ўціскі тутэйшага слова,
За крыўду бяспраўных дзяцей,
Якіх праз чужацкую мову
3-пад родных зрываюць грудзей. 
Міхайла Грамыка.
Вядучы 2. Аднак народ гаварыў на сваёй роднай мове, ствараў цудоўныя казкі, песні, паданні, легенды, прыказкі, загадкі, у якіх праўдзіва паказвалася жыццё народа.
У канцы XVIII стагоддзя (1795 г.) у выніку трох падзелаў Рэчы Паспалітай беларускія землі ўвайшлі ў склад Расійскай імперыі.
Пяты чытальнік. 
Уладны росчырк царскага пяра — 
I стаў народ насельніцтвам правінцый 
Без мовы, без культуры. І пара 
Яму ў народах іншых растварыцца.
Няхай сячэ дрымучыя лясы, 
Палюе звера для паноў вяльможных, 
Яго жыццё ля плуга і касы, 
Халоп нічога іншага не можа...
Зінаіда Дудзюк.
Вядучы 1. У 1840 годзе Мікалай I забараняе ўжываць саму назву «Беларусь» (існавала назва «Северо-Западный край»). Афіцыйная перапіска і мастацкая літаратура на беларускай мове былі забаронены. Сваёй роднай мовай беларускі народ карыстаўся толькі ў бытавой сферы. Польскія і рускія вучоныя не прызнавалі беларускую мову самастойнай, разглядалі яе як польскі або рускі дыялект; вялі спрэчкі наконт таго, кім з'яўляюцца тутэйшыя жыхары: рускімі ці палякамі.

Шосты чытальнік.    
Але не зніклі з назвай Беларусь 
Па царскаму загаду беларусы, 
Што песнямі распальвалі зару 
I ткалі мрояў тонкія абрусы,
Што з косамі выходзілі на бой 
Супроць няпраўды горкай і нядолі, 
За бунт плацілі ўласнаю крывёй, 
Каналі і раджаліся на полі...
Зінаіда Дудзюк.
Вядучы 2. Беларусы не скарыліся ні сацыяльнаму, ні нацыянальнаму прыгнёту. У 1863 годзе ў Польшчы ўспыхнуда нацыянальна-вызваленчае паўстанне, якое перакінулася на беларускія землі. Гэта было выступленне за волю і долю, за вяртанне беларусаў да гістарычнага жыцця ў свеце, прызнання іх як аднаго са славянскіх народаў, за плячыма якога вельмі багатая гісторыя.

Вядучы 1..
А ці ведаеце вы:
1. Хто ўзначальваў паўстанне ў Беларусі і Літве? (Кастусь Каліноўскі.)
2. Як называлася першая газета на беларускай мове, якую выдаваў Кастусь Каліноўскі? («Мужыцкая праўда».) 
3. Хто з беларускіх пісьменнікаў прымаў актыўны ўдзел у паўстанні, быў цяжка паранены, тайна лячыўся пад Беластокам? (Францішак Багушэвіч.) 
Вядучы 2. Паўстанне было жорстка падаўлена царскім урадам. Тысячы ўдзельнікаў паўстання былі расстраляны, асуджаны на катаргу, сасланы ў Сібір. Па асабістым загадзе душыцеля паўстання генерала Мураўёва Кастусь Каліноўскі быў публічна павешаны на Лукішскай плошчы ў Вільні. У Беларусі на некалькі дзесяцігоддзяў настала чорная паласа рэакцыі.
У 1867 годзе царскі ўрад забараніў друкаванне кніг на беларускай мове. Гэта забарона праіснавала да рэвалюцыі 1905 года. За ўсё XIX стагоддзе, па падліках даследчыкаў, выйшла не больш за 75 кніг. Пасля паўстання 1863 года на працягу 30 гадоў на тэрыторыі Беларусі не было надрукавана ніводнай кнігі на беларускай мове. А тыя, што выходзілі ў свет, друкаваліся за межамі Расійскай імперыі. Як ні дзіўна, але менавіта ў час поўнага нацыянальнага заняпаду ў асяродку навукоўцаў-беларусістаў з'яўляецца ідэя беларускага нацыянальнага Адраджэння. Узнавіць беларускую культуру праз адраджэнне беларускай мовы — такую мэту ставілі перад сабой асветнікі ў пачатку XX стагоддзя. 

Сёмы чытальнік.
Чаго вам хочацца, панове?
Які вас выклікаў прымус
Забіць трывогу аб той мове,
Якой азваўся беларус?

Чаму вам дзіка яго мова? 
Паверце, вашай ён не ўкраў, 
Сваё ён толькі ўспомніў слова, 
3 якім радзіўся, падрастаў.
.............................................

Эх, кіньце крыўдамі карміцца, — 
Кожны народ сам сабе пан;
I беларус можа змясціцца 
Ў сям'і нялічанай славян!
Янка Купала.
Вядучы 1.
А ці ведаеце вы:
1. Назавіце легальныя перыядычныя выданні на беларуская мове, якія выходзілі ў пачатку XX стагоддзя. («Наша доля», «Наша ніва», «Беларус», «Гоман» і інш.)
2. Якія класікі беларускай літаратуры друкавалі свае творы ў «Нашай ніве»? (Янка Купала, Якуб Колас, Максім Багдановіч, Цётка, Максім Гарэцкі, Змітрок Бядуля і інш.) 
3. Хто стварыў і выдаў у Пецярбургу «Беларускі лемантар, або Першую навуку чытання» — першы беларускі буквар? (Цётка.)
4. Хто надрукаваў першы, напісаны на беларускай мове, нарыс гістарычнага жыцця беларусаў — «Кароткую гісторыю беларусаў»? (Вацлаў Ластоўскі.)
Вядучы 2. У 1918 годзе была ўтворана Беларуская Народная Рэспубліка (БНР), затым, у 1919 годзе, — БССР. Беларуская мова ўпершыню пасля часоў ВКЛ набыла статус дзяржаўнай. Распачаўся працэс беларусізацыі. Да беларускага пісьмовага слова далучыліся мільёны людзей. Упершыню былі створаны на беларускай мове падручнікі для школ па ўсіх прадметах, слоўнікі. У канцы 20-х гадоў амаль уся літаратура (каля 90 %), якая выпускалася ў рэспубліцы, была беларускамоўнай, звыш 80 % школ вялі навучанне па-беларуску. 

Вядучы 1. У канцы 80-х — пачатку 90-х гг. мінулага стагоддзя ўзніклі новыя фактары, якія паўплывалі на моўную сітуацыю.
Пачаўся працэс дэмакратызацыі грамадства, распачалося будаўніцтва суверэннай дзяржавы.

Пяты вучань.
А ці ведаеце вы:
1. У якім годзе беларуская мова набыла статус дзяржаўнай? (26 студзеня 1990 года ў адпаведнасці з Законам «Аб мовах у Рэспубліцы Беларусь».)
2. Калі была зацверджана дзяржаўная праграма развіцця беларускай мовы і іншых нацыянальных моў? (Верасень 1990 года.) 
Вядучы 2. Сёння беларуская мова, якую наш народ пранёс праз вякі, з'яўляецца найвялікшым нацыянальным скарбам. Ад моладзі залежыць яе лёс. Мы ўсе павінны берагці яе залатыя россыпы, каб нашы нашчадкі змаглі з гонарам сказаць: «Жывое ў вяках беларускае слова!».

Восьмы чытальнік. 
Жывое ў вяках беларускае слова — 
Народа душа і народа хвала. 
Цябе абзывалі «мужыцкаю мовай», 
А нам жа ты матчынай мовай была.
.............................................................
У маках чырвоных гарыць прыгуменне... 
О матчына мова! Маленства вясна! 
Ніколі ніхто мне цябе не заменіць, 
Бо ты, як і маці, на свеце адна.
...........................................................
Як у спёку ратуе ад смагі вада, 
Так і думы людскія ўратоўвае мова... 
Не забудзьма ж нашчадкам сваім перадаць 
У нязменнай красе наша добрае слова.
Алесь Бачыла.

ЯКУБ КОЛАС



(1882-1956)

“Творчасць Янкі Купалы і Якуба Коласа – гэта тыя вежы, з якіх мы, беларусы, бачым цэлы свет, і па якіх свет бацыць нас”, - так трапна вызначыў ролю нашых славутых песняроў беларускі паэт, празаік, перакладчык Віктар Шніп.  Якуб Колас і Янка Купала – выразнікі нацыянальнай самасвядомасці, народных пачуццяў. У сваіх творах яны раскрылі нацыянальны характар, асаблівасці духоўнага складу і жыцця беларусаў, выявілі незвычайную сілу і творчую магутнасць беларускага слова. Лірыка Янкі Купалы – гэта лірыка прарока, прадказальніка. Лірыка Якуба Коласа  перажыванні рэальнага, звычайнага, канкрэтнага чалавека.

Якуб Колас – адзін з заснавальнікаў беларускай літаратуры і стваральнікаў беларускай літаратурнай мовы. Шматграннасць яго таленту, выявілася як у паэзіі, так і ў прозе, публіцыстыцы, у дзіцячай літаратуры. Якуб Колас заклаў асновы беларускага рамана. Ён – настаўнік некалькіх пакаленняў сучасных беларускіх пісьменнікаў.


Гістарычныя заслугі Я.Купалы і Я.Коласа заключаюцца перш за ўсё ў тым, што яны стварылі сапраўдныя шэдэўры нацыянальнага мастацтва і тым самым узнялі беларускую літаратуру да ўзроўню перадавых літаратур свету.  

Біяграфія Я.Коласа.


Колас Якуб (сапр. Міцкевіч Канстанцін), нарадзіўся 03.11.1882 г. у засценку Акінчыцы (цяпер у межах горада Стоўбцы) Менскай вобласці ў сям'і лесніка.


Раннія дзіцячыя гады прайшлі ў лесніковых сядзібах Ласток і Альбуць, што недалёка ад вёскі Мікалаеўшчына. Скончыў Нясвіжскую настаўніцкую семінарыю (1902). Настаўнічаў у вёсках Люсіна Ганцавіцкага раёна (1902-1904), Пінкавічы Пінскага раёна (1904-1906), Верхмень Смалявіцкага раёна (1906). За ўдзел у нелегальным настаўніцкім з'ездзе быў звольнены (1906). Зімой 1906-1907 гг. жыў ва ўрочышчы Смольня, вёў прыватную школу. У 1907 г. працаваў у газеце «Наша ніва» ў Вільні, у 1908 г. - у прыватнай школе ў вёсцы Сані Талачынскага раёна. 15.09.1908 г. за ўдзел у настаўніцкім з'ездзе і нелегальную работу быў асуджаны на тры гады, адбываў пакаранне ў менскім астрозе. У 1912-1914 гг. працаваў настаўнікам у 3-й прыходскай навучальні ў Пінску. У час першай імперыялістычнай вайны разам з сям'ёй эвакуіраваўся ў Дзмітраўскі павет Маскоўскай губерні, настаўнічаў у сяле Старыкава. Быў мабілізаваны ў армію (верасень 1915). Скончыў Аляксандраўскую ваенную навучальню (Масква, 1916). Служыў у запасным палку ў Пермі. Летам 1917 г. накіраваны на Румынскі фронт, але цяжка захварэў і быў эвакуіраваны ў горад Абаянь. Па дэкрэце Савецкага ўрада ў пачатку 1918 г. звольнены з войска як настаўнік. Працаваў на Куршчыне настаўнікам, школьным інструктарам. Па выкліку ўрада БССР у траўні 1921 г. пераехаў у Менск. Выкладаў у Менскім беларускім педагагічным тэхнікуме, у Беларускім дзяржаўным універсітэце, чытаў лекцыі на курсах настаўнікаў, займаўся навуковай дзейнасцю ў Інстытуце беларускай культуры. З дня ўтварэння АН БССР (1 студзеня 1929 г.) быў яе нязменным віцэ-прэзідэнтам. У 1935 г. удзельнічаў у рабоце Кангрэса ў абарону культуры ў Парыжы. У Вялікую Айчынную вайну жыў у Клязьме (пад Масквой), Ташкенце (жнівень 1941 - лістапад 1943), Маскве, займаўся творчай і навукова-грамадскай дзейнасцю. У снежні 1944 г. вярнуўся ў Менск. Быў сябрам ЦВК БССР (1929-1931, 1935-1938), дэпутатам Вярхоўнага Савета СССР (1946-1956) і БССР (1938-1956), з'яўляўся старшынёй Беларускага рэспубліканскага камітэта абароны міру. Акадэмік АН БССР. Сябра СП СССР з 1934 г.

Узнагароджаны пяццю ордэнамі Леніна, ордэнамі Чырвонага Сцяга, Працоўнага Чырвонага Сцяга і медалямі.


Народны паэт БССР (1926). Заслужаны дзеяч навукі Беларускай ССР (1944).


Памёр 13.08.1956 г.
Творчасць Я.Коласа


Пісаць пачаў на расейскай мове. У друку дэбютаваў вершам, напісаным па-беларуску «Наш родны край» (14 верасня 1906 г. газета «Наша доля»). У 1910 г. у Вільні выйшаў першы зборнік вершаў «Песні-жальбы» (факсімільнае выданне ў 1982), затым - кнігі прозы «Апавяданні» (1912), «Родныя з'явы» (1914). У Пецярбургу ў 1913 г. асобнымі выданнямі выйшлі апавяданні «Тоўстае палена» і «Нёманаў дар», апавяданні вершаў «Прапаў чалавек. Паслушная жонка. Грушы сапяжанкі» і «Батрак. Як Юрка збагацеў». У савецкі час выдадзены кніга апавяданняў «Казкі жыцця» (1926, 1-е выданне - Коўна, 1921), зборнік вершаў «Водгулле» (1922), паэма «Новая зямля» (1923), аповесць «У палескай глушы» (1923), зборнікі апавяданняў «Крок за крокам», «На рубяжы», «Першыя крокі», «У ціхай вадзе», паэма «Сымон-музыка» (усе ў 1925), аповесць «На прасторах жыцця» (1926, экранізавана ў 1929; уключаны і апавяданні, 2-е дапоўненае выданне ў 1928), аповесці «У глыбі Палесся» (1927), «Адшчапенец» (1932), «Дрыгва» (1934), зборнікі вершаў «Нашы дні» (1937), «Адпомсцім» (1942), «Голас зямлі» (1943), паэмы «Суд у лесе» (Масква, 1943), «Адплата» (1946), зборнік вершаў «Мой дом» (1946), паэма «Рыбакова хата» (1947), трылогія «На ростанях» (1955, інсцэніравана пад назвай «Навальніца будзе» ў 1958; экранізавана ў 1960-1961 гг.), зборнік вершаў «Жыве між нас геній» (1952) і інш. Многія вершы Я.Коласа пакладзены на музыку. Аўтар твораў для дзяцей - паэмы «Міхасёвы прыгоды» (1935), вершаванай казкі «Рак-вусач» (1938), зборнікаў вершаў «На рэчцы зімой» (1941), «Вершы для дзяцей» (1945), зборнікаў апавяданняў «У старых дубах» (1941), «Раніца жыцця» (1950). Апрацаваў шэраг беларускіх народных казак.

Аўтар п'ес «Антось Лата» (1917, пастаўлена ў 20-х гадах), «Забастоўшчыкі» (1925), «Вайна вайне» (1927, канчатковая рэдакцыя ў 1938, пастаўлена ў 1937), «У пушчах Палесся» (1938, пастаўлены ў 1937), аднаактоўкі «На дарозе жыцця» (1917).


Выступаў у галіне публіцыстыкі і літаратурнай крытыкі. У 1957г. выйшаў зборнік «Публіцыстычныя і крытычныя артыкулы». Выдаў падручнікі «Другое чытанне для дзяцей беларусаў» (Пецярбург, 1909) і «Методыка роднае мовы» (1926).

Пераклаў на беларускую мову паэмы «Палтава» А.Пушкіна, паасобныя творы Т.Шаўчэнкі, П.Тычыны, А.Міцкевіча, Р.Тагора і інш. Быў адным з рэдактараў «Русско-белорусского словаря» (1953).

Выйшлі Зборы твораў у 7-мі (1952), 12-ці (1961-1964), 14-ці (1972-1978) тамах. Неаднаразова перавыдаваліся Выбраныя творы (апавяданні, вершы і паэмы).


Лаўрэат Дзяржаўнай прэміі СССР (1946) за вершы ваеннага часу, Дзяржаўнай прэміі СССР (1949) за паэму «Рыбакова хата».
Цікавыя факты з жыцця Я.Коласа:
Факт 1. За некалькі гадзін да смерці думаў пра беларускую мову
У дзень сваёй смерці Якуб Колас напісаў ліст у кіраўніцтва партыі, дзе выказаў сваю занепакоенасць станам беларускай мовы. Прадказаў яе заняпад, калі не будуць прыняты меры. Прапанаваў спосабы абароны роднай мовы. Гэта адбылося ўсяго за некалькі гадзін да таго, як спынілася яго сэрца.
Факт 2. Аказваў грашовую падтрымку таленавітай моладзі
Якуб Колас праславіўся не толькі сваімі творамі, але і мецэнацтвам. Ён выдаткаваў грошы для падтрымкі таленавітых маладых людзей, якія толькі пачыналі свой творчы шлях. Так, нікому не вядомаму студэнту Заіру Азгуру Я.Колас у свой час плаціў яшчэ і асабістую стыпендыю.З юнака “выйшаў” сусветна вядомы скульптар. Падтрымваў пісьменнік і сціплую маладую дзяўчынку Ларысу Александроўскую, якая стала потым вядомай опернай спявачкай. На адрас «Мінск. Коласу» штодня прыходзілі дзясяткі лістоў з просьбамі з усяго Савецкага Саюза.
Факт 3. Любіў працаваць на ўласнай сядзібе
Фізічная праца прыносіла Якубу Коласу незвычайнае задавальненне. Аднойчы ён пасадзіў чатыры дубы, у гонар сваіх трох сыноў і сябе самога: Даніла, Міхась, Юрка і Якуб. Там жа была пасаджана бярозка, як вечная памяць пра жонку Марыю Дзмітрыеўну. Гэтыя дрэвы дагэтуль растуць на  двары  пісьменніка (цяпер – музея).
Факт 4. Род Міцкевічаў не змяняе прозвішча
У знак пашаны да вялікага продка (сапраўднае імя і прозвішча паэта — Канстанцін Міцкевіч), яго нашчадкі па жаноцкай лініі не бяруць прозвішча мужа, калі ўступаюць у шлюб, а захоўваюць сваё – Міцкевіч.

ЯНКА КУПАЛА



(1882 – 1942)
Біяграфія Я.Купалы


Купала Янка (сапр. Луцэвіч Іван), нарадзіўся 07.07.1882 г. у фальварку Вязынка Вілейскага павета (цяпер Маладзечанскі раён Мінскай вобласці) у сям'і арандатара.


У 1898 г. скончыў Беларускую народную навучальню. Пасля смерці бацькі (1902) год працаваў на гаспадарцы, потым - хатні настаўнік, пісар у судовага следчага ў Радашковічах (1903), малодшы прыказчык у памешчыка ў Сенненскім павеце Магілеўскай губерні (1904), практыкант і памочнік вінакура ў маёнтку Сёмкава пад Менскам, на бровары ў Яхімоўшчыне на Маладэчаншчыне, у маёнтку Дольны Сноў Наваградскага павета (1905-1908), супрацоўнік «Нашай нівы» і адначасова бібліятэкар бібліятэкі «Веды» Б.Л.Даніловіча (Вільня, 1908-1909). У 1909-1913 гг. вучыўся на агульнаадукацыйных курсах А.С.Чарняева ў Пецярбургу. З кастрычніка 1913 г. зноў у Вільні, супрацоўнік «Беларускага выдавецкага таварыства», рэдактар «Нашай нівы» (1914-1915). У верасні 1915 г. выехаў у Маскву, дзе вучыўся ў Народным універсітэце. У студзені 1916 г. прызваны ў армію. Служыў у дарожна-будаўнічым атрадзе Варшаўскай акругі шляхоў зносін у Менску, Полацку, а таксама ў Смаленску, дзе сустрэў Кастрычніцкую рэвалюцыю. У 1919 г. пераехаў у Менск, дзе і жыў да пачатку Вялікай Айчыннай вайны. Удзельнічаў у стварэнні нацыянальнага тэатра, Беларускага дзяржаўнага ўніверсітэта, Акадэміі навук БССР, у разгортванні выдавецкай справы. У гады Вялікай Айчыннай вайны жыў у Маскве, у пасёлку Пячышчы каля Казані. Абіраўся кандыдатам у сябры ЦВК БССР (1927-1929), сябрам ЦВК БССР (1929-1931, 1935-1938), дэпутатам Вярхоўнага Савета БССР (з 1940 г.). Акадэмік АН БССР, АН УССР. Сябра СП СССР з 1934 г. Народны паэт БССР (1925). Узнагароджаны ордэнам Леніна. Трагічна загінуў 28.06.1942 г. у Маскве. Урна з прахам перавезена ў Мінск у 1962 г.
Творчасць Я.Купалы


Пісаць пачаў на польскай мове. Першы вядомы беларускі верш «Мая доля» датаваны 1904 г. Першы надрукаваны верш на беларускай мове - «Мужык» (15 траўня 1905 г. у менскай газеце «Северо-Западный край»). У 1908 г. пецярбургскае выдавецтва «Загляне сонца і ў наша ваконца» выпусціла першы зборнік паэта «Жалейка» (факсімільнае выданне ў 1982), у 1913 г. - зборнік «Шляхам жыцця». Зборнік вершаў «Гусляр» (1910) выдадзены ў Пецярбургу А.Грыневічам. У савецкі час выйшлі кнігі паэзіі «Спадчына» (1922), «Безназоўнае» (1925), «Апавяданні вершам» (у 2 кнігах, 1926), паэмы «Магіла льва» (1927), «Над ракою Арэсай» (1933), «Курган» (1987), зборнікі «Адцвітанне» (1930), «Песня будаўніцтву» (1936), «Беларусі ардэнаноснай» (1937), «Ад сэрца» (1940), «Беларускім партызанам» (вершы і артыкулы, Масква, 1942), кнігі выбраных вершаў, паэм (1930, 1935, 1936, 1946, 1947, 1948, 1952, 1958, 1967, 1970, 1972 - малафарматнае выданне, 1978, 1980, 1981, 1982 (4 выданні), 1987, 1988 (3 выданні), 1989 (2 выданні) і Зборы твораў у 6-ці (1925-1932), 3-х (1928-1932), 6-ці (1951-1954, 1961-1963), 7-мі (1972-1976) тамах. Многія вершы пакладзены на музыку. Для дзяцей неаднаразова выдаваліся вершы «Хлопчык і лётчык», «Алеся» і інш.

Аўтар драматычных паэм «Адвечная песня» (Пецярбург, 1910, пастаўлена ў 1921) і «Сон на кургане» (Пецярбург, 1912, пастаўлена ў 1928), п'есы «Паўлінка» (Пецярбург, 1913, пастаўлена ў 1913, у 1952 па спектаклю тэатра імя Я.Купалы створаны аднайменны кінафільм, у 1973 г. - аперэта), драматычнай паэмы «На папасе» (1913, ставілася самадзейнасцю), драмы «Раскіданае гняздо» (Вільня, 1919, пастаўлена ў 1917, аднайменны кінафільм - у 1982), сцэнічнага жарту «Прымакі» (1920, ставіўся самадзейнасцю ў 20-я гады, у тэатры пастаўлены ў 1936), п'есы «Тутэйшыя» (1924, пастаўлена ў 1926), драматычнага абразка «На Куццю» (Вільня, 1928, ставіўся ў самадзейных гуртках). У 1989 г. выйшлі «Паэмы. Драматычныя творы» (уключаны трагікамедыя «Тутэйшыя», паэмы «Калека», «На Куццю» і іншыя творы, якія доўгі час былі забаронены).

Выступаў як публіцыст і літаратурны крытык. У 1972 г. выйшла кніга «Публіцыстыка».

Пераклаў на беларускую мову «Слова аб палку Ігаравым» (прозай і вершам), міжнародны пралетарскі гімн «Інтэрнацыянал», польскі тэкст у п'есах В.Дуніна-Марцінкевіча «Ідылія» і «Залёты», лібрэта оперы «Галька» С.Манюшкі, паэму А.Пушкіна «Медны коннік», шэраг вершаў і паэм Т.Шаўчэнкі, асобныя творы М.Някрасава, І.Крылова, А.Кальцова, А.Міцкевіча, У.Сыракомлі, М.Канапніцкай, Ю.Крашэўскага, У.Бранеўскага, Е.Жулаўскага, П.Панча і інш.

Лаўрэат Дзяржаўнай прэміі СССР (1941) за зборнік «Ад сэрца».
Цікавыя факты з жыцця Янкі Купалы:

Факт 1. Дзеда Купалы выгналі з зямлі Радзівілы

Род Купалаў паходзіць са збядненай шляхты. Калі ў дзеда Купалы не стала грошай, каб заплаціць зямельны налог, яго з сям’ёй выкінулі з роднага дома Радзівілы (ім належыла зямля). Гэты факт і лёг у аснову драмы “Раскіданае гняздо”, напісанай Янкам Купалам.

Факт 2. Спрабаваў закончыць жыццё самагубствам

У Савецкім Саюзе да пісьменніка ставіліся насцярожана, таму што Купала пісаў выключна на беларускай мове. А гэта выклікала падазрэнні з боку ўлады.

З 1920 аж да 30-х гадоў на Купалу пачалося цкаванне. У 1921 годзе ў яго канфіскавалі ўсе рукапісы, у 1930 — раскулачылі яго сястру і маці. Яго абвінавацілі ў нядобранадзейнасці і пачалі паўсюднае цкаванне ў прэсе. Галоўнае абвінавачанне  — нацыяналістычныя погляды паэта. Нібы ён да рэвалюцыі быў членам Арганізацыі Нацыянальнага вызвалення Беларусі, чым «запляміў» сваю рэпутацыю. Была забаронена за нацыяналізм п’еса «Тутэйшыя» (надрукавана толькі ў 1989 годзе). Прычым не толькі ў СССР. Яе пераклад на польскую мову выклікаў рэзкі пратэст палякаў, якія палічылі яе антыпольскай.

Паэта пачалі часта выклікаць на шматгадзінныя допыты ў ДПУ. Пасля аднаго з іх Купала спрабаваў скончыць жыццё самагубствам. Ён нават напісаў ліст старшыні ўрада БССР Аляксандру Чарвякову з такімі словамі: «Відаць, такі лёс паэтаў. Павесіўся Ясенін, застрэліўся Маякоўскі, ну і мне туды за імі дарога».

22 лістапада 1930 года Янка Купала здзейсніў спробу самагубству. Прычым зрабіў ён гэта вельмі незвычайным спосабам — харакіры. Па адных звестках замест мяча паэт скарыстаў звычайны кухонны нож, па іншых — каўказскі кінжал. Выратавала яго толькі тое, што жонка, якая знаходзілася у суседнім памяшканні, пачула стогн. Пазней Купала ніяк не мог прабачыць сабе, што не вытрымаў боль і застагнаў. Жонка, убачыўшы скрываўленае цела мужа, кінулася ў суседнюю кватэру, дзе жыў брат паэта, вайсковы лекар Стэфан Луцкевіч. Ён аказаў першую дапамогу, а потым Купалу даставілі ў бальніцу. Але паэт не здаравеў, рана ўвесь час гнаілася. Каля дзвярэй палаты ўвесь час дзяжурыў салдат і аднойчы ён зайшоў у палату з вялікім падносам, на якім стаялі дарагія пачастункі, садавіна. Ён сказаў: «Іван Дамінікавіч, з Вас знялі абвінавачанне». Хвароба паэта пайшла на спад, і ў хуткім часе яго перавезлі дахаты.

Факт 3. Віну Купалы пераклалі на яго сябра

Хворы Янка Купала ўжо знаходзіўся дома, калі да яго у госці прыйшоў яго сябар, прэзідэнт Акадэміі навук Усевалад Ігнатоўскі. Ён сказаў: «Янка, ты павінен жыць, ты ў нас адзін». А ўжо на наступны дзень Ігнатоўскі скончыў жыццё самагубствам. Аказалася, што НКУС папросту перакінула ўсе абвінавачанні, якія “віселі” на Купале, на Ігнатоўскага. І той не вытрымаў гэтага.

Вынікам гэтых выпрабаванняў стаў «Адкрыты ліст» паэта, у якім ён змушаны быў пакаяцца ва ўсіх грахах і паабяцаць надалей не дапушчаць падобных ідэалагічных прамашак. Але на гэтым ад яго не адсталі. Новая пагроза арышту навісла ў 1937 годзе. Але крануць не пасмелі, бо народная любоў да Купалы была настолькі моцнай, што чарговы націск на паэта мог выклікаць абурэнне людзей.

 Назвы, якія можна выкарыстоўваць пры падрыхтоўцы мерапрыемстваў да юбілея Я.Купалы і Я.Коласа 

·  Як жыць – дык жыць для Беларусі 
·  А на зямлі яго не згасне свет 
·  Талент, дадзены Богам 
·  Чалавек вялікай душы і таленту 
·  Сын свайго часу 
·  Запавет песняра: жыццёвы і творчы шлях Я. Коласа 
·  І не знікаць паэтам вечна… 
·  Знаў родны кут пачуе слова сына 
·  Слова Коласа будзе жыць вечна 
·  Сыны зямлі беларускай 
·  Пад небам Купалы і Коласа 
·  Гісторыя аднаго сяброўства 
·  Радзімы верныя сыны 
·  Сын народа – Купала 
·  Я. Колас і Я. Купала – волаты слова народнага 
·  Лёсам звязаны з родным краем 
·  Шляхамі Купалы і Коласа 
·  “Ад роднае зямлі, ад гоману бароў…збіраўся скарб” 
·  Я. Колас: у думках, у сэрцах, у песнях
· На кожнай сцяжынцы іх песня і голас
 Цыкл кніжных выстаў да юбілея Я.Купалы і Я.Коласа 

“У вянок песнярам”

     -     Свайму народу – песень дар 
·  Пісаць для шчаслівай дзетвары 
·  Купалавы сцежкі 
·  Крыніцы натхнення: Купала, Колас, мастацтва 
·  Веліч памятных радкоў 
·  Імёнамі славутых песняроў 
·  Вуснамі Купалы і Коласа загаварыла Беларусь 
·  І не змоўкнуць ніколі ў свеце Купалавы словы… 
·  Дум уладар – мудры, зямны, незабыўны 
·  Як на свет радзіўся Янка: біяграфія Я. Купалы 
·  Купала, які глядзіць на нас: вобраз паэта ў творах мастацтва 
·  Дайсці да Беларусі: аўтарскі канцэпт п’есы Я. Купалы “Раскіданае гняздо” 
·  Карпатлівая праца над словам: мова твораў Купалы 
·  Гаючыя крыніцы: драматургічная спадчына Я. Купалы 
·  Адлюстраваць усе зрухі душы: Янка Купала – перакладчык 
·  Справа прарока – праўдзівае слова: паэзія Янкі Купалы 
·  Пра тое ведаюць людзі: перачытваючы “Казкі жыцця” Я. Коласа 
·  Вечная прага нязбытнага: мастацкія нюансы паэмы Я. Коласа “Сымон-музыка” 
·  Коласаўскія адрасы радзімы: памятныя мясціны, музеі, помнікі 
·  Духоўны запавет молодзі: агульначалавечае, нацыянальнае і сацыяльнае ў трылогіі Я. Коласа “На ростанях” 
·  Я вас любіў чыстым юнацкім сэрцам…: Я. Колас – педагог 
·  Экспедыцыя народнага побыту: асаблівасці паэмы Я. Коласа “Новая зямля” 
·  Выпрабаванне на чалавечнасць: хрысціянская філасофія жыцця ў прозе Я. Коласа 
·  Родны кут і вялікі свет 
·  Нам засталася спадчына 
·  Яны адкрылі Беларусь 
·  Песнярам роднай зямлі… 
·  Ён мовы беларускае алмаз 
·  Душа мая і думкі мае тут 
·  Слоў і думак сейбіты 
·  Твае Песняры, Беларусь! 
·  Зямлі вялікай галасы
Шляхамі Янкі Купалы і Якуба Коласа 

ГУЛЬНЯ "СЛАБАЕ ЗВЯНО". 

У I туры 9 удзельнікаў. Кожнаму вучню па чарзе задаюцца пытанні. У каго менш за ўсё правільных адказаў, той выбывае з гульні. Калі колькасць балаў аднолькавая ў некалькіх удзельнікаў, тады аднаго "выкідваюць", запісваючы на паперку імя. Выбылы чытае на памяць верш Янкі Купалы або Якуба Коласа. Яму дораць невялікі прыз. У кожным наступным туры — на аднаго ўдзельніка менш. У VIII туры застаюцца два ўдзельнікі. Хто першы дасць няправільны адказ, той выбывае. Пераможца атрымлівае галоўны прыз.

Гучыць песня пра Беларусь ці песня на словы Янкі Купалы або Якуба Коласа. 
ЖЫЦЦЁ I ТВОРЧАСЦЬ ЯНКІ КУПАЛЫ
І тур
1. Якое сапраўднае прозвішча Янкі Купалы? Іван Дамінікавіч Луцэвіч.
2. Калі і дзе нарадзіўся паэт? 7 ліпеня 1882 г. у фальварку Вязынка.
3. Якое дачыненне да Янкі Купалы маюць наступныя ўласныя назоўнікі: "Вайдэлота, Левы, Вінцук з-пад Мінска"? Псеўданімы паэта.
4. Як звалі бацьку Янкі Купалы? Дамінік Ануфрыевіч Луцэвіч.
5. У якіх мясцінах прайшло Купалава дзяцінства? На Міншчыне, Лагойшчыне.
6. Хто першая настаўніца Я. Купалы? Алімпіяда Васілеўна Сонцава.
7. Якую ўстанову скончыў Я. Купала ў 1898 г.? Бяларуцкае народнае вучылішча.
8. Як звалі загадчыка гэтага вучылішча? Мікалай Фёдаравіч Турчанін.
9. Дзе ў 1909 - 1913 гг. вучыўся Я. Купала? На курсах Чарняева ў Пецярбургу.
10. Хто моцна паўплываў на паэта у Пецярбургу? Прафесар Браніслаў Эпімах-Шыпіла.
11. Дзе вучыўся Я. Купала ў 1915 г.?  У народным універсітэце імя Шаняўскага ў Маскве
12. У 1890 - 1891 гг. дзе жыла сям'я Луцэвічаў? У Мінску.
13. Якое няшчасце адбылося у 1902 г.? Памёр бацька Я. Купалы.
14. Кім давялося працаваць Я. Купалу ў 1902 - 1907 гг.? Арандатарам, хатнім настаўнікам, пісарам судовага следчага, служачым у канторы, прыказчыкам, чорнарабочым на бровары, памочнікам вінакура.
15. Што такое "бровар"? Вінакурны завод.
16. Дзе жыў Янка Купала ў 1908 г.? У Вільні.
17. Кім ён працаваў там? Бібліятэкараму прыватнай бібліятэцы Даніловіча, супрацоўнічаў з газэтай "Наша Ніва ".
18. Як назваў паэт свой першы зборнік? "Жалейка ".
19. Як называецца перыяд жыцця Я. Купалы з 1909 да 1913 г.? Пецярбургскі перыяд.
20. Пад чыім уплывам пачынаў Я. Купала пісаць вершы? Пад уплывам Францішка Багушэвіча.
21. Які зборнік выйшаў у 1910 г.? "Гусляр".
22. Што за зборнік убачыў свет у 1913 г.? "Шляхам жыцця ".
23. У якім горадзе жыў паэт з восені 1913 да восені 1915 г.? У Вільні.
24. Кім працаваў Янка Купала ў 1914- 1915 гг.? Рэдактарам газеты "Наша Шва ".
25. Куцы пераехаў паэт у верасні 1915 г.? У Маскву.
26. Якая падзея адбылася 23 студзеня 1916 г. у жыцці Янкі Купалы? Ён пабраўся з Уладзіславай Францаўнай Станкевіч.
27. У якім горадзе сустрэў паэт Кастрычніцкую рэвалюцыю? У Смаленску.
II тур 

1. Які першы друкаваны твор Янкі Купалы? Верш "Мужык ".
2. Як называецца верш пра паход народа ў будучыню, у шырокі свет з прагай звацца людзьмі? "А хто там ідзе? "
3. Які яшчэ цэнтральны вобраз дакастрычніцкай лірыкі Я. Купалы, акрамя вобраза мужыка-беларуса? Вобраз маладой Беларусі (верш "Маладая Беларусь ).
4. Пра які паэтаў зборнік можна сказаць, што гэта песня народа, крык яго душы, стогн, пратэст супраць сіл уціску і прыгнёту, праклён гэтых чорных сіл ад імя мужыка? "Жалейка".
5. У якім зборніку гучыць не толькі голас лірычнага героя - мужыка, а найперш песня пра народ вуснамі музыкі, за якога выдае сябе паэт? "Гусляр ".
6. Якая Купалава кніга распавядае пра жыццёвы шлях паэта і шляхі народнага жыцця, паказвае вобразы мужыка і народа, вобразы гусляроў, перш за ўсё - духоўнае жыццё песняра маладой Беларусі? "Шляхам жыцця ".
7. Каторы з першых трох зборнікаў з'яўляецца найбольш філасофскай кнігай? "Шляхам жыцця ".
8. "Абнімае душу без граніц, без канца / Маці - радасць, што лепшы дзень родзіцца" - з якога верша гэтыя радкі? "Маладая Беларусь ".
9. У якім вершы Я. Купала заклікаў: "К таей праўдзе ненапраснай: / К шчасцю і свабодзе"? "Рвіся, думка!.."
10. Як летняе сонца свае згасіць косы
I кветкі нябесны зайграюць нясмела, —
Ноч сее тады серабрыстыя росы,
Над логам звісае туманнай падбелай -што гэта за верш? "Вячэрняя малітва ".
11. 3 якім творам Адама Міцкевіча перагукаюцца Купалавы вершы "У вечным боры...", "Ноч за ночкай" (дзе вадзянікі, лесуны, русалкі спраўляюць бяседу, змей цягне дабро з пуняў)? 3 паэмай "Дзяды 
12. Якое пачуццё лічыць Я. Купала вечным і разам з тым трагічным (паводле зборніка "Шляхам жыцця")? Каханне.
13. У якім вершы Я. Купалы хлопца забіраюць на вайну, а дзяўчына, не дачакаўшыся яго, сканчае жыццё самагубствам? "Над ракою у спакоі".
14. Русалка-самагубка блукае па лесе ў радках якога верша? "Русалка".
15. На якія часткі падзелены зборнік "Шляхам жыцця"? "Бацькаўшчына", "Па межах родных", "Для Яе ", "Наша вёска ", "Пераклады з польскай мовы ".
16. Хто назваў Я. Купалу самым музычным беларускім паэтам? Іван Навуменка.
III тур

1. У якім вершы зборніка "Шляхам жыцця" паэт
пісаў, як бы падагульняючы: "Я - шлях, якому век няма спакою / Ні ў чорны дзень, ні ў месячную ноч"? "Па шляху ".
2. 3 якім творам старажытнай літаратуры перагукаецца верш Я. Купалы?
I вось жніва, што за жніва!
Бокам, сторчам, проста, крыва
-Труп ля трупа, як кал оды...
Што за сон, што за выгоды!
Не на смехі, не на жарт,
Ката - брат, кат брата варт! Са "Словам пра паход Ігаравы ".
3. У які горад пераехаў на сталае жыхарства паэт у студзені 1919 г.? У Мінск.
4. У якой эпіграме паэт слушна сцвярджаў: "3 бяды я песенькі складаю, пазнаў людзей і свет ці мала"? У "Эпіграме на самога сябе ".
5. Як называецца санет, што адказвае на пытанні, дзе нарадзіўся Янка Купала, што ёсць для яго Бацькаўшчына і як ён з ёю паяднаны? "Бацькаўшчына ".
6. Пад якой назвай выйшаў аднатомавік Я. Купалы на англійскай мове? "Як вада, як агонь ".
7. Хто падрыхтаваў яго? Вера Рыч.
8. У якіх Купалавых творах ёсць біяграфічныя звесткі? У паэме "За ўсё", п'есе "Раскіданае гняздо " (драма паэтавага дзеда Юркі, якога пан выгнаў з наседжанай сядзібы).
9. Крытыка пісала: "Купала ў самай найбольшай ступені ў беларускай дакастрычніцкай паэзіі паэт- крэатар". А хто такі паэт-крэатар? Стваральнік свайго ўласнага паэтычнага свету.
10. Пад чыім уплывам пісаў Я. Купала вершы на польскай мове? Пад уплывам Марыі Канапніцкай.
11. Які часопіс рэдагаваў паэт у маі - ліпені 1920 г. ва ўмовах акупацыі Беларусі войскамі Ю. Пілсудскага? "Рунь ".
12. Хто напісаў артыкул "Шляхам паэта", які выйшаў у 1930-я гг. і называў Я. Купалу ідэолагам "буржуазнага нацыянал-адраджэнізму"? Лукаш Бэндэ.
13. Які цыкл вершаў лічыцца вяршыняй лірыкі паэта ў 1930-я гг.? Ляўкоўскі цыкл.
14. Песняра пахавалі 1 ліпеня 1942 г. на Ваганькаўскіх могілках у Маскве, а дзе ён пахаваны цяпер? На Вайсковых могілках у Мінску, побач з Якубам Коласам.
ЖЫЦЦЁ I ТВОРЧАСЦЬ ЯКУБА КОЛАСА
IV тур

1. Калі і дзе нарадзіўся Якуб Колас? 3 лістапада 1882 г. у в. Акінчыцы каля Стоўбцаў.
2. Як звалі маці Якуба Коласа? Ганна Юр 'еўна Лёсік.
3. 3 1890 да 1902 г. бацька паэта служыў у леснічоўцы Альбуць, а як называецца Альбуць у паэме "Новая зямля"? Парэчча.
4. Хто быў першым "дарэктарам" Костуся (Я. Коласа)? Алесь Фурсевіч.
5. У колькі гадоў пачаў спрабаваць літаратурныя сілы Кастусь? У 12.
6. Які першы верш К. Міцкевіча? "Вясна".
7. Што даў бацька сыну за чытанне верша "Вясна"? Сярэбраны рубель.
8. Куцы паступіў Я. Колас у 1898 г.? У Нясвіжскую настаўніцкую семінарыю.
9. Які верш пад псеўданімам "Якуб Колас" упершыню быў надрукаваны ў газеце "Наша Доля" ў 1906 г.? "Наш родны край".
10. За што Якуб Колас тры гады правёў у турме? За ўдзел у настаўніцкім з 'ездзе.
11. Які зборнік вершаў Я. Коласа выйшаў у 1910 г.? "Песні-жальбы ".
12. Як звалі жонку Я. Коласа? Марыя Дзмітрыеўна Каменская.
13. Якім яшчэ псеўданімам у дакастрычніцкі час падпісваў Я. Колас свае творы? Тарас Гушча.
14. У якім годзе Я. Колас вярнуўся на Беларусь, у Мінск на сталае жыхарства? У1921 г.
15. Як клікалі братоў Костуся? Уладзік і Алесь.
16. Дзе адбываўся I Сусветны кангрэс прагрэсіўных дзеячаў культуры ў 1934 г., куды паехаў ад Беларусі Я. Колас? У Парыжы.
17. Дзе знаходзіўся Я. Колас, калі выйшаў ягоны першы зборнік "Песні-жальбы" (1910 г.)? У Мінскім астрозе.
18. Якая назва верша?
Ой ты, вецер неспакойны,
Ты мой брат па долі!
Раскідаем смех і слёзы
Мы у чыстым полі. "Вецер".
V тур

1. Якое першае апавяданне Я. Коласа з'явілася ў газеце "Наша Доля" 15 верасня 1906 г.? "Слабода ".
2. Чый уплыў адчуваецца ў творы "Наша сяло, людзі і што робіцца ў сяле" Я. Коласа? Мікалая Гогаля ("Вечары нахутары каля Дзіканькі").
3. Колькі дзяцей было ў сям'і Міхала Казіміравіча і Ганны Юр'еўны Міцкевічаў? 13 (чацвёра памерлі,выжылі дзевяць: пяць сыноў і чатыры дачкі).
4. Як звалася 13-я, апошняя з дзяцей Міхала і Ганны? Маня (Марыя Міхайлаўна Бруй).
5. Які сын Я. Коласа загінуў у гады вайны? Юрка.
6. У якім творы такое знаёмае Я. Коласу сяло Мікалаеўшчына апісана як сяло Мікуцічы? У трылогіі "На ростанях ". 
7. На ніцях белай павуціны
Прывозяць восень павучкі -
з якой паэмы гэтыя радкі? "Новая зямля ".
8. Прадоўжыце радкі з паэмы "Новая зямля":
I з кожнай лісцевай галоўкі
Глядзіць твар... восені-свякроўкі.
9. Хто такі Янка Базылёў у паэме "Новая зямля"? Дарэктар.
10. Хто галоўныя героі аповесці "На прасторах жыцця"? Сцяпан Барута і Аленка Гарнашка.
11. Казка жыцця "Што лепей": "А як табе здаецца, Хвоя, - спытаў Вецер, - што лепей: пражыць свой век ціха, спакойна, не пазнаўшы, як міла жыццё, ці пазнаць яго хараство і вартасць цаной вялікага няшчасця?" - што адказала Хвоя? "Хвоя маўчала, яшчэніжэй павіслі яе пышныя галіны ",
12. Што і чаму страцілі героі казкі "Што яны страцілі"? Страцілі радасць, бо перасталі жыць у згодзе.
13. Што спяваў дрозд з казкі "У чым іх сіла"? "Сіла ў калектыве!"
14. Якому пісьменніку прысвечана казка "Кучаравае дрэва"? Змітраку Бядулю.
15. "Першае чытанне для дзяцей беларусаў" напісала Цётка, а хто напісаў "Другое чытанне..."? Якуб Колас.
VI тур

1. Прадоўжыце верш "Родныя вобразы":
Вобразы мілыя роднага краю,
Смутак і радасць мая...
Што мае сэрца да вас парывае? 
Чым так прыкованы я...
2. Закончыце верш:
Між алешын, кустоў, 
Дзе пяе салавей, 
I шуміць, і грыміць 
Срэбразвонны... ручэй.
3. Як называецца верш?
O, каб я меў такія рукі,
Зямля, абняў бы я цябе,
Каб сцішыць гора тваё, мукі
I сілу даць у барацьбе! "Голас зямлі".
4. Каму прысвечаны Коласаў верш "Над магілаю друга"? Янку Купалу.
5. 3 якой паэмы радкі?
У яго быў твар цікавы,
Свае вобразы, жыццё,
I ў душы яго ўсе з'явы 
Свае мелі адбіццё. "Сымон-музыка ".
6. Як звалася дзяўчына, якую кахаў Сымон, герой паэмы "Сымон-музыка"? Ганна.
7. Рускае слова "трясина". А як па-беларуску называецца твор Я. Коласа? "Дрыгва ".
8. Хто галоўны герой твора "Дрыгва"? Дзед Талаш.
9. Твор "Малады дубок" Я. Коласа - гэта аповесць ці апавяданне? Апавяданне.
10. Да якога жанру належыць Коласаў твор "Міхасёвы прыгоды"? Паэма.
11. "Творчасць Я. Коласа з'яўляецца крыніцай асалоды і пазнання жыцця для мільёнаў чытачоў" - чые гэта словы? Кондрата Крапівы.
12. Пра які твор Рыгор Шырма пісаў, што "гэта глыбока паэтычны народны твор, гімн маладосці,
маральнай сілы"? Пра "Сымона-музыку ".
VII тур

1. Пра якую паэму Кандрат Крапіва зазначыў, што яна з'яўляецца сапраўднай жамчужынай у беларускай літаратуры? Пра "Новую зямлю ".
2. Прадоўжыце радкі з паэмы "Новая зямля":
Мойродны кут!..
Як ты мне мілы!..
3. Як звалі бацьку ў паэме "Новая зямля" Я. Коласа? Міхал.
4. А маці? Ганна.
5. А дзядзьку? Антоні (Антось).
6. Што за імёны «Агарак, Адзінокі, Альбуцкі К., Андрэй "сацыяліст", Груд Ганна, Гушча, Дземяноў Гуз, Дзядзька Карусь, Дубовы Ліст, Кудесник, Стары шут, Торба Іван»? Псеўданімы Я. Коласа.
VIII тур

1. Хто сказаў: "Колас аддаў увесь свой талент народу, у гэтым яго хараство і сіла"? Іван Мележ.
2. Як доўга працаваў паэт над творам "Новая зямля"? Больш за 12 гадоў.
3. Калі была напісана паэма "Новая зямля"? У 1923 г.
4. Колькі раздзелаў уключае паэма? 30.
5. Што вырашаюць купіць Міхал і Антось у паэме "Новая зямля"? Зямлю.
6. Які кампазітар паклаў на музыку тэкст з паэмы "Новая зямля"? Ігар Лучанок.
Метадычныя матэрыялы і рэкамендацыі, якія назапашаны ў адзеле бібліятэчнага маркетынгу:

9. Пакуль ёсць Купала – будзе народ! Літаратурны вечар // Бібліятэка прапануе. – 2002. - №2. – С.19.

МАРК ШАГАЛ

(1887 – 1985)


Марк Шагал – адзін з самых знакамітых ураджэнцаў Беларусі, таленавіты жывапісец і графік, яркі прадстаўнік мастацкага авангарда ХХ стагоддзя, які пакарыў свет сваім непаўторным стылем і асаблівым поглядам на жыццё...

Біяграфія Марка Шагала


Марк Шагал нарадзіўся ў Віцебску 6 ліпеня 1887 года ў сям'і дробнага гандляра Хацкеля (Захара) Шагала і стаў старэйшым з дзевяці дзяцей. Праз гады сам майстар заўсёды адзначаў свой дзень нараджэння 7 ліпеня.


У 19 гадоў па благаславенні маці Фейгі-Іты Марк паступіў у школу вядомага віцебскага жывапісца Юдэля Пэна, які разгледзеў яркі талент і прапанаваў юнаку займацца бясплатна. А праз некалькі месяцаў будучы мастак паехаў вучыцца ў Санкт-Пецярбург.

Некалькі гадоў малады Шагал займаўся ў рысавальнай школе Таварыства заахвочвання мастацтваў пад кіраўніцтвам Мікалая Рэрыха, потым – у прыватнай школе Алены Званцавай, дзе яго настаўнікамі былі знакамітыя Леон Бакст і Мсціслаў Дабужынскі 


У 1910 годзе Шагал прадоўжыў навучанне ў Парыжы: наведваў класы ў свабодных акадэміях мастацтваў, аглядаў разнастайныя выставы і галерэі, асвойваў новыя напрамкі ў мастацтве – кубізм, футурызм, арфізм... І пры гэтым ствараў свой уласны, не падобны да іншых стыль.


У чэрвені 1914 года ў Берліне адбылася першая выстава Марка Шагала, якая аб'яднала амаль усе напісаныя ў Парыжы карціны і малюнкі. Пасля яе поспеху пра Шагала даведаліся многія.


На парозе Першай сусветнай вайны ў 1914 годзе Марк Шагал вярнуўся ў родны Віцебск, а 25 ліпеня 1915-га тут адбылося вяселле з Бэлай Разенфельд – жанчынай, якая стала яго найвялікшым каханнем і натхненнем на ўсё жыццё.

Пасля рэвалюцыі Марк Шагал у 1917 годзе быў назначаны камісарам па мастацтве ў Віцебскай губерні. У любімым горадзе ён заснаваў Народнае мастацкае вучылішча, дзе выкладалі Мсціслаў Дабужынскі, Іван Пуні, Ксенія Багуслаўская, Вера Ермалаева, Эль Лісіцкі, Казімір Малевіч.

У гэты перыяд на радзіме былі напісаны знакамітыя палотны "Над горадам", "Вянчанне", "Прагулка"... І ўсё ж работа ў вучылішчы стала для Шагала расчараваннем з-за творчых рознагалоссяў з калегамі.


У 1920 годзе мастак паехаў у Маскву, дзе займаўся афармленнем касцюмаў і дэкарацый у Яўрэйскім камерным тэатры. Потым у яго жыцці зноў былі Берлін і Парыж, дзе Шагал сышоўся са старымі сябрамі і набыў новых – Пабла Пікаса, Анры Матыса, П'ера Банара...

У пачатку Другой сусветнай вайны Марк Шагал з сям'ёй пераехаў у ЗША і ў хуткім часе збіраўся вярнуцца ў Францыю, але ў 1944 годзе раптоўна памерла Бэла. Пасля доўгага перапынку ў памяць аб каханай ён напісаў карціны "Вясельныя агні" і "Побач з ёй".


У Еўропу Шагал вярнуўся ў 1948 годзе. У пасляваенны час яго творчасць суправаджала біблейская тэма. Мноства афортаў да выдання французскай Бібліі, карціны, гравюры, вітражы і шпалеры склалі "Біблейскае пасланне" мастака свету, спецыяльна для якога ў 1973 годзе ў Ніцы ён адкрыў музей. Урад Францыі прызнаў гэты збор афіцыйным нацыянальным музеем.


У 1952 годзе мастак пазнаёміўся з Валянцінай Бродскай, якая стала яго другой жонкай.


У 1977 годзе Шагал удастоены вышэйшай узнагароды Францыі – ордэна Ганаровага легіёна, а ў гонар 90-годдзя майстра ў Луўры адбылася буйная прыжыццёвая выстава яго работ. Насуперак усім правілам, у знакамітай скарбніцы былі выстаўлены карціны  аўтара.

Марк Шагал памёр у 1985 годзе ў горадзе Сен-Поль-дэ-Вансе на паўднёвым усходзе Францыі.

Марк Шагал: карціны і шматгранная творчая спадчына

Мастацтва Марка Шагала ўражвае разнастайнасцю і не паддаецца строгай класіфікацыі. Аўтарскі стыль, які спалучае экспрэсію і нетрадыцыйную мастацкую манеру, фарміраваўся пад уплывам кубізму, фавізму, арфізму. У палотнах майстра праявіліся яго асаблівы светапогляд і рэлігійныя перакананні.

Сярод самых вядомых карцін Шагала – "Я і вёска", "Прысвячэнне маёй нявесце", "Памяці Апалінэра", "Галгофа", "Від Парыжа з акна", "Дзень нараджэння", "Над горадам", "Сіні домік", "Прагулка", "Белае распяцце", "Вясельныя агні", "Масты Сены", "Вайна" і інш.

Застаючыся адданым свайму стылю, Марк Шагал усё жыццё прадаўжаў эксперыментаваць у розных тэхніках і жанрах. У яго творчай спадчыне – кніжныя ілюстрацыі, графіка, сцэнаграфія, мазаікі, вітражы, шпалеры, скульптура, кераміка.

Адным з самых плённых напрамкаў для Шагала стала кніжная ілюстрацыя. Для знакамітых пісьменнікаў Андрэ Брэтона, Андрэ Мальро, Блеза Сандрара і Гіёма Апалінэра ён стаў увасабленнем літаратурнага мастака, які надае паэтычным радкам фантастычныя вобразы.


Арыгінальныя творы Марка Шагала ўпрыгожваюць буйныя тэатры свету. У 1964 годзе мастак распісаў плафон для глядзельнай залы парыжскай Оперы Гарньё, а ў 1966-м стварыў пано "Трыумф музыкі" і "Крыніцы музыкі" для нью-ёркскай "Метраполітэн-опера".


Шагал адным з першых пачаў выкарыстоўваць станкавы жывапіс у афармленні тэатральных дэкарацый. У 1940-50-я гады ён разам з Леонам Бакстам працаваў над пастаноўкамі з легендарных "Рускіх сезонаў" Сяргея Дзягілева, балетамі "Алека", "Жар-птушка", "Дафніс і Хлоя"...


У пачатку 1960-х гадоў ужо вядомы ўсяму свету жывапісец захапіўся манументальным мастацтвам і афармленнем інтэр'ераў. У Іерусаліме ён стварыў мазаікі і шпалеры для будынка парламента, вітражы для сінагогі медыцынскага цэнтра "Хадаса", пазней – упрыгожыў мноства каталіцкіх і лютэранскіх храмаў, сінагог па ўсёй Еўропе, Амерыцы і Ізраілі.

Таленавіты жывапісец пакінуў след і ў літаратуры: паэзія, эсэ і мемуары на ідышы яшчэ пры жыцці былі апублікаваны і перакладзены на іўрыт, рускую, беларускую, англійскую і французскую мовы. Сусветную славу заваявала аўтабіяграфічная кніга Марка Шагала "Маё жыццё".

Цікавыя факты


У 2015 годзе ў Музеі шакаладу ў Віцебску была створана першая шакаладная копія карціны "Закаханыя", прысвечаная 100-годдзю вяселля Марка Шагала..


У аснове лагатыпа міжнароднага фестывалю “Славянскі базар у Віцебску” – знакаміты шагалаўскі васілёк, які з часам стаў вядомым брэндам, сімвалам не толькі роднага горада мастака, але і ўсёй краіны.

Марк Шагал и его картины

Марк Шагал – талантливый человек, писавший стихи, занимавшийся графикой и иллюстрацией изданий, создавший уникальные мозаики и фрески. Но мировую славу и признание принесла ему живопись. Живопись была делом всей его жизни.

Рисовал Мойша Сегал (а именно это имя дано было ему при рождении) всегда. И всегда придерживался своего стиля, не пытаясь подражать знаменитым художникам, благодаря чему стал одним из самых ярких представителей авангардного течения.

Друг и учитель Г. Апполинер, которому он посвятил картину «Памяти Аполлинера», придумал специально для него название стиля — сюрнатурализм. Сюрреалисты и экспрессионисты называли Марка Шагала своим предшественником.

Его произведения почитают за честь выставить самые знаменитые музеи мира. До сих пор не существует полного каталога его произведений, но даже самые ранние его картины бесценны.

«Рождение»


Картина одновременно и реалистична, и наполнена разнообразными символами. С первого взгляда все предельно ясно – бабка-повитуха с новорожденным на руках, женщина, только что в муках ставшая матерью, муж, сидящий рядом с ними на полу. Ширма, отделяющая таинство рождения от остального пространства картины, красного цвета – символ женского лона? Несколько мужиков в другом углу комнаты ведут разговор, они ярко освещены – на них снизошло озарение? Роженица, по сравнению с остальными персонажами, совсем небольшая, а младенец и вовсе маленький, но именно они являются центром всей картины, именно к ним притягивается взгляд. Это главное в жизни.

«Смерть»


Картина, написанная художником в 1908 году во время учебы в Санкт-Петербурге, понятна каждому с первого взгляда. Работа реалистична, в ней все понятно: смерть, горе, боль видны сразу в голосящей и плачущей женщине. Темные краски подчеркивают мрачность темы. Черная дорога, покойник, лежащий в гробу, грязно-желтое небо, бедные домики городской окраины.

Индивидуальный, своеобразный взгляд художника на мир выдает скрипач на крыше, вроде неуместный для этого грустного события, но очень органично смотрящийся на картине. Он играет, наверное, свои печальные мелодии.

«Я и моя деревня»


Картина из цикла работ, сделанных во время учебы художника во Франции. Прекрасно ассимилировавшись в Париже, Шагал не забывает родину. 

В этом немного нереальном полотне без труда угадывается сельская местность. Женщина, доящая корову, мужчина с косой на плече разговаривает с девушкой, на заднем плане улица с разноцветными
домиками. 


Узнаваемый автор на первом плане, напротив него, глаза в глаза, белый ягненок. Ощущается единение с природой, любовь к своей родине, своему городу Витебску (а это именно он). Белая ветвь, вся такая пушистая и чистая – символ мира, добра. Картина написана с элементами кубизма. О применение приемов фовизма свидетельствуют нарушенная перспектива и нереальные размеры, цвета естественны и ярки, что свойственно импрессионизму. Талантливый художник использует в своем творчестве все, что видит и чему учится.

«Голгофа»


Эта работа была сделана Шагалом под впечатлением от старинных русских и византийских икон.Картина написана в стиле неопримитивизма, она одновременно и реалистична, и в тоже время от нее веет мистикой. Персонажи и действие легко узнаваемы, хоть и выглядят неестественно и несовершенно. Христос распят на кресте, который только визуально угадывается, но воображение сразу дорисовывает его целиком. Лица людей больше похожи на маски, но сюжет таков, что каждый из персонажей картины легко узнаваем. Художник не изменяет своему видению мира и вовлекает в этот мир своих почитателей.

«День рождения»


Сам Марк Шагал рассказывал, что набросок картины был им сделан по наитию, в считанные минуты. Когда жена, решив порадовать, принесла ему цветы, вдохновение сразу настигло мастера. Полностью доработал он картину позже, но идея, замысел родились в одно мгновение, и получилась эта интересная работа.Это очередной нестандартный автопортрет художника со своей женой и букетом цветов. Обычная комната, обыденные, повседневные вещи из быта любого человека. Пейзаж за окном такой знакомый каждому, живущему в маленьком городке. И необычная сцена проявления любви и благодарности.

